
géif et och net schueden, wann een e puer Liewe 
kéint rette mat esou engem Assistent, deen 
d’Foussgänger schützt.
Zur zweeter Motioun: Mir begréissen, dass dat an 
d’Kommissioun géif goen. Et ass nämlech wierk-
lech e Punkt, an d’CNPD huet dat opgeworf. Et ass 
net esou, wéi den Här Back gesot huet, „bis een dat 
kucke geet“. Nee! Do ginn Dausende vu Fotoen, an 
den Här Bausch huet gesot, wivill, wa mer herno 10, 
50 Radaren op de Luuchten hunn, sinn dat Dau-
sende Fotoen all Dag, déi op e Server vum Staat ge-
luede ginn an e Fichier, ouni anonymiséiert ze sinn!
Dat heescht, mir hunn herno e Fichier, wou jiddwer-
een, deen iergendzwousch do getrëppelt ass, op 
deene Fotoen ass, mat der genauer Zäit, mat dem 
Datum, mat allem! Dat ass de Problem, op dee mer 
opmierksam maachen! Net dass herno ee kucke 
geet an da mécht deen eppes Schwaarzes driwwer 
an dat kritt deen, deen de Radar contestéiert, da 
kritt deen … Nee, de Fichier ass do beim Staat op 
engem Server mat Dausende Fotoen! Dat ass de 
Punkt. An dofir hätte mer am léifsten, dass …
M. *ranʡois BauscL, Ministre de la Mobilité et 

des Travaux publics.- Här Goergen, e Fichier mécht 
jo awer nëmmen e Sënn, wann en aktiv ass, an net, 
wann en net aktiv ass.

M. Marc Goergen (Piraten).- Nee, am Dateschutz, 
wann Dir Fotoen op engem Server stoen hutt, dat 
ass dach schonn de Problem! Dat ass dach de ba-
naalsten Dateschutz! Dir kënnt jo net soen: „De Pro-
blem ass ..., mir späicheren egal wat op Serveren, 
eréischt wann een dat kucke geet, ass d’Infraktioun 
drop.“
M. *ranʡois BauscL, Ministre de la Mobilité et 

des Travaux publics.- Dat hunn ech net gesot!
M. Sven Clement (Piraten).- Dach, dat hutt Der 

elo grad gesot!
M. Marc Goergen (Piraten).- De Problem ass, Dir 

späichert se. Et späichert ee se, dat ass de Pro-
blem! Dir kënnt net vun all de Bierger déi Fotoen 
huelen, se späicheren an herno soen: „Jo, wann ier-
gendeng Kéier ee se kucke geet, ass de Problem 
do.“ Nee, Dir hutt Servere mat Fotoe voll leien, dat 
ass de Problem! An duerfir hate mer geschriwwen, 
och éier dës Zort ...
Dir kënnt eis jo elo vläicht soen, wéini de Radar a 
Betrib geet a wéini mer d’Kommissioun dann nach 
kéinte virdru maachen, fir dat doten ze klären. 
Merci.

M. Fernand Etgen, Président.- Merci villmools, 
Här Goergen.

M. Sven Clement (Piraten).- D’Haaptsaach sam-
melen!

M. Fernand Etgen, Président.- Et ass keng Wuert-
meldung méi do, da kënne mer zum Vott kommen.
Fir d’éischt d’Motioun Nummer 1, wou et ëm mo-
dern Sécherheetstechnik geet.
Vote sur la motion 1
D’Ofstëmme fänkt un.
Fir d’éischt de Vote électronique fir déi perséinlech 
Stëmmen.
Duerno maachen ech den Appel nominal fir déi, déi 
wëllen e Vote par procuration ofginn.
(Appel nominal pour votes par procuration)
Domadder ass dës Motioun da bei 2 Jo-Stëmmen a 
54 Nee-Stëmmen ofgeleent.
Ont voté oui : MM. Sven Clement et Marc Goergen.
Ont voté non : Mmes Diane Adehm, Nancy Arendt 
épouse Kemp (par M. Claude Wiseler), MM. Emile 
Eicher, Félix Eischen (par M. Marc Spautz), Paul 
Galles (par M. Georges Mischo), Léon Gloden, Jean-
Marie Halsdorf (par M. Aly Kaes), Mmes Martine 
Hansen, Françoise Hetto-Gaasch, MM. Aly Kaes, 
Marc Lies, Georges Mischo, Mme Octavie Modert, 
M. Laurent Mosar, Mme Viviane Reding, MM. Gilles 
Roth, Jean-Paul Schaaf, Marc Spautz, Serge Wilmes, 
Claude Wiseler et Michel Wolter (par Mme Martine 
Hansen) ;
MM. Guy Arendt, André Bauler, Gilles Baum, Mme 
Simone Beissel, MM. Frank Colabianchi, Fernand 
Etgen, Gusty Graas, Max Hahn, Mme Carole 
Hartmann, MM. Pim Knaff, Claude Lamberty et Mme 
Lydie Polfer (par M. Gilles Baum) ;
Mme Simone Asselborn-Bintz, M. Dan Biancalana, 
Mmes Tess Burton, Francine Closener, MM. Yves 
Cruchten, Mars Di Bartolomeo, Georges Engel, 
Claude Haagen, Mmes Cécile Hemmen et Lydia 
Mutsch ;
Mme Semiray Ahmedova, MM. Carlo Back, François 
Benoy (par Mme Josée Lorsché), Mmes Djuna 
Bernard, Stéphanie Empain, Chantal Gary, M. Marc 
Hansen, Mme Josée Lorsché et M. Charles Margue ;
MM. Marc Baum et David Wagner.
Da kéime mer zur Motioun Nummer 2. Wann ech 
dat richteg verstanen hunn, si mer dann d’accord, 
fir ... Nee!

M. *ranʡois BauscL, Ministre de la Mobilité et 
des Travaux publics.- Här President, d’Motioun, hat 
ech gesot, géife mer ofleenen, also d’Chamber soll 
se ofleenen. Mee ech sinn awer d’accord mam Här 
Roth senger Propositioun, datt mer eng Kéier mam 
Avis vun der CNPD an d’Kommissioun kommen an 
deen dann natierlech do diskutéieren.

M. Fernand Etgen, Président.- Da kënne mer zum 
Vott vun der Motioun Nummer 2 kommen. De Vote 
électronique ass gefrot.
Vote sur la motion 2
D’Ofstëmme fänkt un.
Fir d’éischt de Vote électronique fir déi perséinlech 
Stëmmen.
Duerno maachen ech och hei den Appel nominal fir 
déi, déi wëllen e Vote par procuration ofginn.
(Appel nominal pour votes par procuration)
Domadder ass dës Motioun da bei 4 Jo-Stëmmen, 
31 Nee-Stëmmen an 21 Abstentiounen ofgeleent.
Ont voté oui : MM. Sven Clement et Marc Goergen ;
MM. Marc Baum et David Wagner.
Ont voté non : MM. Guy Arendt, André Bauler, Gilles 
Baum, Mme Simone Beissel, MM. Frank Colabianchi, 
Fernand Etgen, Gusty Graas, Max Hahn, Mme Carole 
Hartmann, MM. Pim Knaff, Claude Lamberty et Mme 
Lydie Polfer (par M. Gilles Baum) ;
Mme Simone Asselborn-Bintz, M. Dan Biancalana, 
Mmes Tess Burton, Francine Closener, MM. Yves 
Cruchten, Mars Di Bartolomeo, Georges Engel, 
Claude Haagen, Mmes Cécile Hemmen et Lydia 
Mutsch ;
Mme Semiray Ahmedova, MM. Carlo Back, François 
Benoy (par Mme Josée Lorsché), Mmes Djuna 
Bernard, Stéphanie Empain, Chantal Gary, M. Marc 
Hansen, Mme Josée Lorsché et M. Charles Margue.
Se sont abstenus : Mmes Diane Adehm, Nancy 
Arendt épouse Kemp (par M. Claude Wiseler), MM. 
Emile Eicher, Félix Eischen (par M. Marc Spautz), 
Paul Galles (par M. Georges Mischo), Léon Gloden, 
Jean-Marie Halsdorf (par M. Aly Kaes), Mmes 
Martine Hansen, Françoise Hetto-Gaasch, MM. Aly 
Kaes, Marc Lies, Georges Mischo, Mme Octavie 
Modert, M. Laurent Mosar, Mme Viviane Reding, 
MM. Gilles Roth, Jean-Paul Schaaf, Marc Spautz, 
Serge Wilmes, Claude Wiseler et Michel Wolter (par 
Mme Martine Hansen).

��. ���� � 4roNet de loi relatiZe ʚ la
construction dƅinJrastructures dƅaccueil
Tour enJants et Neunes ʚ 4étanKe
De leschte Punkt vum Ordre du jour vun dëser Woch 
ass de Projet de loi 7693 iwwert de Bau vu Kanner-
betreiungsinfrastrukturen zu Péiteng. D’Riedezäit 
ass nom Basismodell festgeluecht an de Rapporter 
ass den honorabelen Här Carlo Back, deen och elo 
d’Wuert kritt. Här Back, Dir hutt d’Wuert.
(M. Mars Di Bartolomeo prend la présidence.)
Rapport de la Commission de la Mobilité et des 
Travaux publics
M. 'arlo BacO (déi gréng), rapporteur.- Här 

President, Minister, Kolleeginnen a Kolleegen, an 
deem heite Projet geet et drëm, der Regierung d’Er-
laabnis ze ginn, fir maximal 100 Milliounen Euro - 
Bauindex 837,53 - eng ganz Rëtsch Infrastrukturen 
zu Péiteng opzeriichten.
D’Beneficiairë vun dësen Infrastrukture si Kanner a 
Jugendlecher, déi do ënnerbruecht ginn, forméiert 
ginn oder soignéiert ginn. Et ass also e Bauprojet, 
wou d’Käschte vum Fonds d’investissement public 
sanitaire et social iwwerholl ginn. Am Detail geet et 
bei dësem Finanzéierungsgesetz drëm, fir néng ver-
schidden Infrastrukturen ze bauen, déi sech op 
zwee verschidde Sitten am Zentrum vu Péiteng ver-
deelen, de Site Batty Weber an de Site Robert 
Krieps.
De Kontext vun dësem Projet de loi: Et ass e Projet 
mat engem sozialen Hannergrond. Dës sozial a pe-
dagogesch Infrastrukture ginn am Zentrum vu Péi-
teng opgeriicht. Fir de Moment huet eist Land en-
gersäits e klore Manktem un esou Infrastrukturen 
an anerersäits komme verschidde besteeënd Infra-
strukturen un hir Alterslimitt. Mat den neie Gebai-
lechkeeten investéiere mer deemno ronn 100 Mil-
liounen an eng modern, adequat a spezialiséiert 
Prise en charge vu Kanner a Jugendlechen - an 
deelweis och souguer vun Elteren -, déi en Handi-
cap, sief dat physesch oder psychesch, mat sech 
droen oder déi zu hirem Schutz vum Staat placéiert 
goufen.
Et geet an deem Sënn och drëms, dës Persounen 
net nëmme psycho- a soziofamilial en charge ze 
huelen, mee hinne mëttel- a laangfristeg kënnen ze 
hëllefen an hinnen d’Méiglechkeet ze bidden, mat-
ten an eiser Gesellschaft ze liewen.
Hei am Resümmee weider Informatiounen zu dëse 
Bauten an deenen do offréierte Servicer; méi detail-
léiert Informatioune fannt Dir a mengem schrëftle-

che Bericht: eng national, fir d’éischt emol eng na-
tional, Pouponnière fir 54 Kanner vun null bis sechs 
Joer, déi vum Geriicht placéiert goufen. Dës wäert 
hei déi eenzeg national Institutioun ginn, wou kleng 
Kanner respektiv Bëbeeë mat grave Stéierungen 
365 Deeg am Joer betreit ginn, zum Beispill Kanner 
mat psychomotoresche Schwieregkeeten oder Re-
tard oder Kanner, déi musse sevréiert ginn, well 
d’Mamm süchteg ass a reegelméisseg Droge 
konsuméiert huet wärend der Schwangerschaft.
Dann e psychotherapeuteschet Internat, wou 18 
Kanner an enger familljenänlecher Struktur betreit 
ginn. Hei hu mir och ee ganz grousse Besoin, well 
de Moment e bësse manner wéi 100 Kanner, genau 
99 Kanner, am Ausland musse betreit ginn.
E Centre thérapeutique et administrative: Dësen 
Zentrum kombinéiert administrativ an edukativ Auf-
gaben. De Bauprogramm gesäit eng eege respektiv 
intern Schoul vir fir déi Kanner, déi net extern, dat 
heescht am klassesche Schoulsystem, mathale 
kënnen, dëst mat engem Foyer de jour fir ausser-
schoulesch Aktivitéiten.
Hei ass och en Therapiezenter virgesinn, deen et er-
laabt, ambulatoire Consultatiounen duerchzeféie-
ren, fir datt d’Kanner an d’Jugendlecher weider 
Kontakt zu hiren Eltere behale kënnen. A fir de 
Rescht ass an dësem Gebai och d’Administratioun 
virgesinn, déi dee ganze Site geréiert.
Weider gi Logementer gebaut fir Persounen, déi 
Problemer mat Autismus hunn. Hei sinn zwee 
Typpe vu Strukture virgesi fir Persounen, déi auto-
nom sinn oder déi an enger Groupe de vie liewen.
Logementer fir Elteren, déi een intellektuellen Han-
dicap hunn. Hei gi Sozialwunnenge gebaut a ver-
lount u Persounen, déi e liichte kognitiven Handi-
cap hunn. An do derniewent soll och nach en Infor-
matiounszentrum entstoe fir dës Leit.
Gemeinsam Infrastrukturen um Site Batty Weber. 
Dës Infrastrukture sollen et erlaben, Sport a Reedu-
catioun ze maachen. Eng Salle polyvalente com-
mune ass hei och virgesinn. De Centre médical, 
deen hei gebaut gëtt, soll nieft dem internen Zweck 
och fir d’Bevëlkerung vu baussen notzbar ginn an 
esou d’medezinnesch Proximitéitsversuergung zu 
Péiteng verbesseren.
Als weider gemeinsam Infrastruktur ass op dësem 
Site dann och nach e Parking mat 92 Emplacemen-
ter an den Amenagement vun enger ëffentlecher 
Plaz virgesinn.
Dann en Internat socio-familial. Hei gëtt en Internat 
opgeriicht fir 60 Kanner a Jugendlecher, déi hei wä-
rend de Schoulperiode kënnen hebergéiert ginn. 
Dat ass éischtens eng ganz wichteg Infrastruktur fir 
de Süde vum Land, wou et bis elo nach keen Inter-
nat gëtt, mee de Besoin awer wiisst. Et ass iwwre-
gens och eng éischt Infrastruktur, déi souwuel fir 
Grondschoulkanner wéi fir Jugendlecher geplangt a 
gebaut gëtt.
Dëst Finanzéierungsgesetz begräift natierlech och 
den Amenagement vun den Alentoure vun deenen 
zwee Sitten an.
D’Gesamtsurface vum Projet ass 2,43 Hektar an 
d’Surface brute, déi bebaut gëtt, beleeft sech op 
21.000 Meterkaree fir ee Volume brut vun 82.000 
Meterkibb. D’Gebaier ginn ugeschloss un de Chauf-
fage urbain vu Péiteng. Fotovoltaik a Panneaux so-
laires thermiques ginn och hei installéiert an eng 
Begrünung vun den Diecher ass och virgesinn.
Dës Gebaier ginn, wa se fäerdeg gebaut sinn, vun 
ASBLe bedriwwen, déi all eng Konventioun entwee-
der mam Ministère vun der Famill, Integratioun an 
der Groussregioun oder mam Ministère vun der 
Éducation nationale, de l’Enfance et de la Jeunesse 
hunn.
De Projet ass den 3. November 2020 deposéiert 
ginn an de 14. Januar 2021 an der Kommissioun fir 
Mobilitéit an ëffentlech Baute presentéiert an dis-
kutéiert ginn. De Staatsrot huet säin Avis de 4. 
Dezember ofginn. De Rapport, esou wéi en Iech hei 
virläit, ass de 4. Februar an där selwechter Kom-
missioun ugeholl ginn.
An ech soen Iech villmools Merci fir d’Nolauschte-
ren a ginn och den Accord vun der grénger Frak-
tioun dozou.

Plusieurs voix.- Très bien!
M. Mars Di Bartolomeo, Président de séance.-

Merci dem Rapporteur.
An éischten ageschriwwene Riedner ass den Här 
Marc Spautz. Här Spautz, Dir hutt d’Wuert - an e 
gutt Wuert!
Discussion générale
M. Marc 7Taut^ (CSV).- Här President, léif Kol-

leeginnen a Kolleegen, fir d’alleréischt e grousse 
Merci un de Rapporteur, den Här Carlo Back, fir säin 
ausféierleche Rapport souwuel mëndlech wéi och 
schrëftlech.
Am Här Back sengem schrëftleche Rapport geet en 
och nach eng Kéier op den Historique an, dass dee 
Projet zréckgeet op d’Joer 2013, d’Joer 2013, wéi 

de Familljeministère, deen deemools och nach 
zoustänneg war fir all d’Volete vun de Kanner a vun 
der Jeunesse, en Appell gemaach huet an eng Ge-
meng gesicht huet, fir déi do Strukturen alleguerte 
kënnen ze huelen, well ganz grouss Nout um Mann 
war, fir souwuel eppes ze maache bei eisen Autis-
ten, fir eppes ze maache fir alleguerten déi Struk-
turen, wou mer d’Kanner hu missen an d’Ausland 
droen.
An déi méi stänneg Kolleegen heibannen, déi scho 
virun 2009 hei waren, déi kënne sech erënneren, 
dass dat ëmmer eng hefteg Debatt heibanne war, 
dass mer esou vill Kanner hu missen an d’Ausland 
ginn, well mer net déi néideg Betreiungsplazen ha-
ten.
Dat war d’selwecht mat de Pensionater fir eis Kan-
ner a Jugendlecher, wat ëmmer méi e grousse Be-
soin ginn ass. Dat hate mer am Zentrum an am 
Oste vum Land, mee am Süde ware mer do zimm-
lech schwaach gestiwwelt.
D’Gemeng Péiteng ass deem Appell 2013 deemools 
nokomm. Ech hat deemools d’Chance, zesumme 
mam Claude Wiseler - hie war Bauteminister an ech 
Familljeminister -, wéi mer mat der Péitenger Ge-
meng fir d’éischte Kéier doriwwer geschwat hunn, 
fir hinnen och ze soen, wat dat alles géif bedeiten. 
Et war de Site - an dofir ass d’Diskussioun och do-
rop gefall - vum fréiere Lycée Mathias Adam, wou 
dat heite sollt hikommen, wou de Staat e groussen 
Deel vun Terrainen hat, well virdrun do e Lycée war, 
an dofir war et och wichteg, dass esou Strukture 
géifen an de Süde respektiv an d’Land kommen.
Well, wéi de Rapporter et richteg ënnerstrach huet, 
bei deem ganze Site mat engem bebaute Volume 
vun 82.000 Meterkaree si Strukturen dran, déi sech 
méi op de regionale Charakter bezéien, mee et sinn 
der awer och mat dran, déi ganz wichteg sinn, fir 
deene méi Schwaachen an der Gesellschaft, déi net 
d’Chance haten, an der Gesellschaft mat virbäi ze 
sinn, kënnen ze hëllefen, ob dat eis Kolleege vun 
den Autiste sinn oder och d’Elteren, déi Schwiereg-
keeten hunn, a fir dass déi Kanner an enger Pou-
ponnière kënnen ënnerbruecht ginn. Well et war 
och e grousse Besoin hei am Land, fir eng national 
Pouponnière ze hunn, fir dat och alles kënnen ze 
maachen.
Ech kann Iech soen: Deemools war et relativ 
schwéier, fir iwwerall déi eenzel Sitten ze fannen. 
Mir haten och deemools e Site fonnt, wat och herno 
eng Konventioun ginn ass mam Educatiounsminis-
tère, an där klenger Gemeng - pardon, Här Buerger-
meeschter, mee et ass awer esou - Tandel zu Furen, 
fir och do e puer Strukture kënnen ze maachen, fir 
deene Schwächsten an eiser Gesellschaft eng 
Chan  ce ze ginn. An dat ass dat, wat hei zu Péiteng 
geschitt, wou een der Gemeng Péiteng muss e 
grousse Respekt soen, well, mir hate virdrun nach 
driwwer rieds, soss hutt Der esou Foyeren e bësse 
méi ausserhalb vun den Uertschafte gesinn.
Ech ka mech och erënneren: An de 70er-Joren, an 
och déi méi stänneg Kolleegen heibanne wëssen 
dat nach, dunn ass och am Alters- a Fleegeberäich 
ëmmer e bësse méi extern gebaut ginn. Et ass 
eréischt duerno, wou d’Ëmdenke komm ass, dass 
et wichteg ass, dass dat och am Zentrum vun enger 
Uertschaft ass. Dofir kann een och just soen, dass 
et bei deem Projet hei, deen elo am Zentrum vu Péi-
teng ass, och ganz wichteg ass, dass déi Leit net 
ausgeschloss sinn, mee dass déi Leit och do 
d’Méig  lechkeet vun enger Integratioun hunn, dass 
dat och e ganz groussen Atout ass, deen déi Struk-
turen herno mat sech bréngen.
Mir als CSV op alle Fall ginn deem Projet hei voller 
Iwwerzeegung eis Zoustëmmung. Mir soen och 
Merci, dass dat elo kënnt. Mir wëllen awer an deem 
Merci och d’Gemeng Péiteng aschléissen, déi do de 
Fanger an d’Luucht gehuewen hunn a gesot hunn: 
„Mir si bereet, dass déi Strukturen elo bei eis kom-
men.“
Et ass jo e relativ groussen Areal, deen do entsteet: 
2,43 Hektar. Dofir si mer och voller Zouversiicht, 
dass de Projet séier kann ëmgesat ginn, an dat am 
Interêt, wéi gesot, vun deene Schwächsten an eiser 
Gesellschaft, dass mer et do fäerdegbréngen, dee-
nen och eng zousätzlech Liewensqualitéit kënnen 
ze ginn, an dat am Interêt vun eis alleguerten.
Villmools merci.

Plusieurs voix.- Très bien! 
M. Mars Di Bartolomeo, Président de séance.-

Merci och. Den nächsten ageschriwwene Riedner 
ass den Här Max Hahn.

M. Max Hahn (DP).- Merci, Här President. Et han-
delt sech, wéi de Rapporter eis dat ganz gutt be-
schriwwen huet, ëm eng ganz Partie ënnerschidd-
lech Projeten, alleguerten am sozioedukative res-
pektiv am therapeutesche Beräich, alles Projeten, 
déi mer dréngend brauchen, fir de Besoinen an där 
Hisiicht hei zu Lëtzebuerg nozekommen.
D’Demande besteet scho méi laang vusäite sou-
wuel vum Bildungs- wéi och vum Familljeministère, 
fir d’Capacitéiten zu Lëtzebuerg auszebauen. Et 
brauch ee sech nëmmen déi laang Waardelëschten 

unzekucken, sief et bei de Strukture fir Leit mat 
enger Behënnerung, sief et beim Accueil vu Kanner 
a Jonken, déi an enger schwiereger Situatioun sinn. 
Dann ass et evident, dass et gëllt, dëse Retard, dee 
mir an deem Beräich hunn, schnellstméiglech opze-
huelen.
Fir eis als DP ass et elementar, deene Schwächsten 
an eiser Gesellschaft déi Ënnerstëtzung an deen 
Encadrement ze ginn, dee si brauchen. Et ass eis 
Aufgab, deenen ze hëllefen, déi net déi allerbeschte 
Startchancen am Liewen hunn, an och deenen, déi 
besonnesch Besoinen hunn.
Et ass der Allgemengheet hir Flicht, deene Per-
sounen déi bescht Méiglechkeet ze ginn, hiert 
Liewen esou ze gestalten, wéi si dat wëllen, an am 
Liewen och ze reusséieren. Och d’Inklusioun vun de 
concernéierte Leit an d’gesellschaftlecht Liewen 
ass en zentralen Aspekt bei dësem Projet, deen eis 
ganz wichteg ass.
(M. Fernand Etgen reprend la présidence.)
D’Implantatioun matzen am Zentrum vu Péiteng, 
mee och déi generell Approche vun enger Deinstitu-
tionaliséierung a Fërderung vun enger gréisst-
méiglecher Autonomie, wat zum Beispill d’Leit mat 
enger Behënnerung betrëfft, weise ganz gutt, dass 
d’Inklusioun an d’Integratioun groussgeschriwwe 
ginn.
Fir eis als DP ass dat dee richtege Wee. Mat dem 
Finanzéierungsprojet gi mir dowéinst gréng Luucht 
fir nei a modern Infrastrukturen, déi un d’Bedierf-
nesser vun de concernéierte Leit ugepasst sinn.
Ech widderhuele mech: Déi aktuell Capacitéite ginn 
einfach net méi duer an et besteet en dréngende 
Bedarf fir weider Strukturen, och a grad am Süde 
vum Land. Mir begréissen et dowéinst, dass hei e 
grousse Projet realiséiert gëtt, e Projet, dee breet 
opgestallt ass mat neie Gebailechkeete fir Puppel-
cher, fir Kanner a fir Jugendlecher, fir Leit mat en-
gem Handicap - an dat alles relativ no beieneen. 
Esou ginn dann och Ressourcen a Kompetenze re-
gruppéiert. Si kënne besser agesat ginn. Zum Deel 
hunn d’Residenten dann och méi kuerz Weeër, wann 
alles méi no beienee läit.
Schliisslech ass et och ganz positiv fir de Süden a 
fir d’Gemeng Péiteng, wann déi ëffentlech Hand an 
e Site investéiert an esou e grousse Projet reali-
séiert. Op dësem Wee gëtt de Péitenger Zentrum an 
engems revaloriséiert. Et gëtt eng nei Dynamik ge-
schaaft. Dat ass natierlech nëmmen ze ënnerstët-
zen. Och vun dëser Säit de Responsabele vun der 
Péitenger Gemeng vun deemools a vun haut e ganz 
grousse Merci.
Ech ginn dowéinst dann och hei fir dee ganz, ganz 
flotten an dréngend néidege Projet den Accord vun 
der Fraktioun vun der Demokratescher Partei, awer 
net, ier ech dem Rapporter da fir d’zweet haut Merci 
géif soe fir seng zwee Rapporten, souwuel säi 
schrëftleche wéi säi mëndlechen.

Une voix.- Très bien! 
M. Fernand Etgen, Président.- Merci villmools, 

Här Hahn. Dann huet den honorabelen Här Dan 
Biancalana d’Wuert.
M. Dan Biancalana (LSAP).- Merci, Här President. 

Här Minister, léif Kolleeginnen a Kolleegen, 
„d’Gréisst vun enger Natioun kann een dorunner 
moossen, wéi se mat hire Schwächsten ëmgeet“. 
Dëst ass d’Zitat, dat vun enger Ausso vum Gandhi 
ofgeleet ass. Went een dëse Moossstaf u Lëtze-
buerg un, esou muss ee feststellen, dass mir och 
hautzudaags leider nach ëmmer net an all Domän 
Gréisst opweise kënnen.
Well och wa Lëtzebuerg bekanntlech eent vun dee-
ne räichste Länner op dëser Welt ass an och dozou 
zielt, esou ginn et awer nach ëmmer Leit, déi op eis 
Hëllef ugewise sinn, well se déi just deelweis hei 
am Land ugebuede kréien. Dorënner gehéieren 
awer och Verschiddener vun deene Schwächsten 
aus eiser Gesellschaft. An ech mengen heimadder 
kloer Kanner, déi aus deene verschiddensten Ursaa-
chen net an hirer Famill kënne groussginn.
Als LSAP droe mer dëse Gesetzesprojet kloer mat, 
well mer eng Situatioun, déi eigentlech net eise 
Standarden hei am Land entsprieche sollt, weesent-
lech verbessere wäerten. Ganzer 100 Milliounen 
Euro ginn also an néng Gebaier investéiert, déi zu 
Péiteng opgeriicht ginn. Déi solle virun allem Kan-
ner, mee och Familljen en neie Start an d’Liewen er-
méiglechen - 153 Kanner a 60 Jugendlecher am In-
ternat.
Bei deene Kanner, déi an dëse Strukturen zu Péi-
teng opgeholl wäerte ginn, wäert et sech zu engem 
groussen Deel also ëm Jonker handelen, déi effek-
tiv och dohinner placéiert goufe vum Jugendriich-
ter. Hei ass et och fundamental, dass ee souwuel 
mat der Justiz wéi och mat de Betreiungsinfra-
strukturen zesummeschafft, dat am Intérêt supé-
rieur vum Kand, fir dass dat och séchergestallt ass. 
Et ass also e ganz nobelt Zil an dësem Projet. Et 
geet wierklech drëms, d’Kanner, déi net op der 
Sonnesäit vum Liewe gebuer sinn, ze stäerken an 
an eis Gesellschaft ze integréieren.

Wichteg fir eis als LSAP ass et dofir och, wann ëm-
mer d’Méiglechkeet besteet, dass dorop hige-
schafft sollt ginn, dass d’Kand a seng Famill kann 
zréckgoen. De Retour an d’Famill ass awer och lei-
der net ëmmer méiglech, och dat wësse mer, mee 
dofir ass och d’Aarbecht mat der Famill vu grousser 
Wichtegkeet.
Och aus dësem Grond sinn dës Strukturen nout-
wendeg. Wéi de Rapporter et scho virdru gesot huet - 
an e ganz, ganz grousse Merci fir säi schrëftlechen 
a mëndleche Rapport -, entsteet hei eng national 
Pouponnière fir 54 Kanner, matzen am Kär vu Péi-
teng. An eigentlech gëtt et guer keng esou Struktur 
an dësem Land, fir Kanner opzehuelen, déi an eng 
national Pouponnière kommen. Et ass also héich 
Zäit ginn, dass mer hei nobesseren.
Et ass awer gradesou wichteg, dee sougenannten 
„Internat psychothérapeutique“ an d’Liewen ze ruf-
fen. Och deen ass noutwendeg fir Kanner tëschent 
sechs an zwielef Joer, well et kann een am Exposé 
des motifs vum Gesetz noliesen, dass 2018 99 Kan-
ner am Ausland hu misse placéiert a betreit ginn - 
99 Kanner, dat sinn der extreem vill -, well effektiv 
net Plaz hei am Land war.
Dat sinn alarmant Zuele generell. Duerch dëst Ge-
setz, mengen ech, kënnen déi Kanner awer hei zu 
Lëtzebuerg betreit gi mat enger soziopedagoge-
scher a sozioedukativer Expertis, déi mer hei am 
Land hunn, déi mer net brauchen an d’Ausland si-
chen ze goen, fir se do deenen unzevertrauen. An 
natierlech en zweete Volet, dat ass, dass déi spéi-
der Integratioun an eis Gesellschaft och doduerch 
kann erliichtert ginn.
Et gëtt eng Schoul mat véier Klassesäll, mengen 
ech, och Coursen, déi do ugebuede ginn, awer och 
ëmmer mam Objektiv, an déi traditionell Coursen 
erëm kënne matintegréiert ze ginn.
Wat awer och wichteg ass, ass déi Struktur fir Elte-
ren, déi en Handicap hunn. Och esou Strukture si 
wichteg, fir och ganz kloer de Message ze ginn, 
dass déi Erwuessen, déi Elteren, och hiert Liewe 
selwer bestëmme kënnen an dass se och mat hire 
Kanner zesummeliewe kënnen.
D’selwecht ass et och fir déi 30 Wunnenge fir déi 
autistesch Persounen. Och do gëtt de Message ver-
mëttelt, dass si net eng Laascht fir eis Gesellschaft 
sinn, mee dass si eis Gesellschaft doduerch méi 
räich maachen. Mir mussen eis och d’Moyene dofir 
ginn.
Mat dësem Gesetzesprojet wäert och endlech am 
Süden - an der Gemeng Péiteng, fir se net ze nen-
nen -, a mir wëssen et, en Internat entstoen, wou 60 
Jugendlech kënnen opgeholl ginn. An ervirzehie-
wen ass och, dass nieft dëse Gebailechkeeten awer 
och sécherlech e Konzept an deene Gebailechkeete 
wäert entstoen, wouduerch d’Betreiung vun de Fa-
millje souwuel qualitativ wéi och quantitativ sécher-
lech wäert kënnen an d’Luucht goen - also och hei 
eng holistesch Approche, déi wäert kënne stattfan-
nen.
Dofir stëmme mer als LSAP dëse Projet mat, mir 
begréissen en. Och der Gemeng Péiteng e ganz, 
ganz grousse Merci fir d’Engagement.

Une voix.- Très bien! 
M. Fernand Etgen, Président.- Merci villmools, 

Här Biancalana. Da geet d’Wuert un den honorabe-
len Här David Wagner. Här Wagner, Dir hutt d’Wuert. 

M. David Wagner (déi Lénk).- Merci, Här 
President. Stellt Iech emol vir, Leit aus dem Aus-
land géifen eis Debatt haut zu dësem Projet de loi 
kucken an dat wiere vläicht och déi selwecht Leit 
aus dem Ausland, déi eis Debatt en Dënschdeg ge-
kuckt hunn, eis Debatt zu der Deklaratioun zu Open-
Lux, wou se den Här Finanzminister héiere hu soen, 
mir wieren esou e fantastescht Land, jidderee géif 
eis beneiden, mir hätten esou eng fantastesch Plaz 
an esou weider, mir wieren esou perfekt.
Dräi Deeg drop diskutéiere mer iwwer Infrastruktu-
ren, déi elo gebaut ginn, fir Leit, déi marginaliséiert 
si respektiv Leit, déi net privilegiéiert sinn, wat fir e 
phenomenale Retard mer hunn op deem Niveau. 
Ech mengen, et kann ee sech e bësse schummen. 
Ech schumme mech e bëssen, datt mer elo driwwer 
diskutéieren. Well wann een dat elo richteg ver-
steet, ass am Joer 2013 constatéiert ginn, datt iw-
wer 400 Leit, 450 Leit, déi un Autismus leiden, an 
der Waardeschlaang sinn, datt mer keng Poupon-
nière nationale hunn, datt Logementer fir Elteren, 
déi handicapéiert sinn, vetuste sinn, an esou weider 
an esou virun.
Dat ass 2013 festgestallt ginn, eng Feststellung, 
déi ee virun 20 Joer och hätt kënne maachen, mee 
zu Lëtzebuerg daueren esou Saache jo ëmmer ganz 
laang. Ech weess net, u wat dat hänkt. Well Leit, déi 
eis regéiert hunn an där Zäit, vläicht net déi néideg 
Kompetenz haten, sech net dofir interesséiert 
hunn? Ech mengen, dat huet warscheinlech domad-
der eppes ze dinn.
Da brauche mer aacht Joer, fir e Projet de loi hinze-
kréien. An elo stëmme mer deen. Mir wäerten deen 
natierlech och matstëmmen. An da brauch et nach 
ech weess net wivill Joren, bis et fäerdeg ass.

Dat heescht, tëscht dem Constat, dee schonn mat 
20 Joer Verspéidung kënnt, an der Realiséierung hu 
mer 30 Joer verpasst.
Ech mengen, dat seet wierklech eppes aus iwwert 
déi Aart a Weis, wéi mir hei zu Lëtzebuerg mat dee-
nen ëmginn, déi am prekäerste sinn. An anere Si-
tuatiounen hätte mer eng militäresch Spillerei mis-
sen dohinner votéieren. Do wier et vill méi schnell 
gaangen.
De Problem ass awer och deen, mengen ech: Mir 
hunn elo e risege Komplex, mir maachen 100 
Millioune labber, déi op Péiteng kommen. An do si 
ganz verschidde Problematiken, déi zesummekom-
men. Also, ech stelle mer awer d’Fro, ob et net méi 
intelligent gewiescht wier, vill méi flexibel, vill méi 
kleng eenzel Strukturen op verschidde Plazen ze 
setzen.
An do ass och ëmmer d’Fro, déi ee sech muss stel-
len hei zu Lëtzebuerg, ob mer ... Also, ech si grous-
sen Unhänger vun der Dezentraliséierung, mee ech 
sinn awer keen Unhänger vum Regionalismus an 
der Politik, dat heescht, datt een duerno seet: „Bon, 
déi heite Regioun, well och vläicht deen een oder 
deen anere Lokalpolitiker do ass an dee brauch dat, 
déi kritt elo dat heiten, well et elo wichteg ass.“ 
Nee, et muss gekuckt ginn no de Besoinen, ob et 
Sënn mécht an där enger oder an där anerer Re-
gioun, eppes ze implantéieren - dezentral. Mee all 
déi Infrastrukturen - Leit, déi Autismus hunn, Elte-
ren, déi en Handicap hunn, eng Pouponnière -, ob ee 
sozioedukativ Infrastrukture mat therapeuteschen 
Infrastrukture mateneen a Verbindung bréngt, quitte 
datt se natierlech net an deem selwechte Gebai 
sinn onbedéngt …, mee ech weess net, ob et gutt 
ass, esou e massive Projet esou massiv dohinner 
ze stellen, an ob dat an Zukunft, wann een dat och 
muss verbesseren, net méi Problemer mat sech 
bréngt, wéi wann ee verschidden aner Infrastruktu-
ren hätt.
Bon, Dir wäert natierlech soen: „Jo, et ass alles ‚gut 
gebrüllt Löwe’“, souwisou, elo stëmme mer dat mat, 
mee ech mengen, et muss een awer feststellen, 
datt mer e Problem op deem Niveau hunn an datt 
mer dat warscheinlech hätte sollen aneschters 
ugoen. Ech hoffen, datt mer an Zukunft esou Pro-
blemer aneschters uginn.
Mir hunn och virdrun dat Gesetz vum Observatoire 
national de la santé gestëmmt, wou mer och mier-
ken, datt mer hei zu Lëtzebuerg och nach souwisou, 
wat de Gesondheetsberäich ugeet, wou et prinzi-
piell erëm eng Kéier drëms geet, sech ëm Leit ze 
bekëmmeren an esou wieder, ënnerentwéckelt sinn, 
a wou mer dat mat dëser Pandemie och nach ge-
mierkt hunn, wéi laang wéi wéineg hei zu Lëtze-
buerg gemaach ginn ass an deem Domän.
Mir stëmmen dat natierlech mat. Mir mengen, et 
hätt kënne besser ausgoen an zemools, datt et vill 
méi fréi hätt misse sinn. Ech soen Iech Merci.

M. Fernand Etgen, Président.- Merci villmools, 
Här Wagner. De leschten ageschriwwene Riedner 
ass den honorabelen Här Marc Goergen.

M. Marc Goergen (Piraten).- Här President, elo 
méi harmonesch Téin. Haut schwätze mer iwwert 
dee ganz sënnvolle Projet, dee Jonken a schwie-
rege Situatioune wäert hëllefen, e Projet, op dee mir 
als Chamber kënnen houfreg sinn. Mir hëllefen di-
rekt a konkreet deene betraffene Leit. Ech wëll hei 
op der Plaz och schonn all deene pedagogeschen 
Ekippen an de Verwaltungen um Site Merci soen, 
déi sech hei Dag an Nuecht ëm d’Strukture bekëm-
mere wäerten.
Aus dem perséinleche Frëndeskrees weess ech, 
wéi schwiereg déi familiär Situatioune kënne sinn, 
och fir all déi aner Fäll vu Kanner, déi bis elo nach 
net esou vill Gléck haten. Et ass dofir eis Aufgab 
als Gesellschaft, dëse Kanner esou eng schéin Zu-
kunft kënnen an d’Weeër ze leeden, wéi mir et och 
fir eis Kanner géife maachen, an och fir d’Eltere mat 
engem Handicap, dass si mat de Kanner zesum-
mewunnen an e glécklecht Liewen féiere kënnen.
De Projet hei ass deemno eng Prioritéit. An ech 
muss soen, dass mir Piraten och net esou genau op 
de finanziellen Impakt kucke bei esou wichtege 
Projeten. Et ass déi nobel a wichteg Aufgab vun ei-
sem Land, vun eiser Gesellschaft, dass all d’Kanner 
hei am Land déi gläich Chancen an Ënnerstëtzung 
kréien an net wéinst hiren Eegeschaften ausge-
schloss ginn, well et si si, déi d’Kanner, déi Jugend-
lech, och déi Persoune mat enger Beanträchtegung, 
an hirem Alldag ënnerstëtze wäerten. Si sinn d’Ga-
ranten dofir, dass dës Leit déi gläich Chancen am 
Liewen hu wéi och hir Matmënschen.
Am Gesetzesprojet gi verschidde Gebaier an der 
Zon Batty Weber zu Péiteng gebaut, déi Gemeng, an 
där ech zënter der Gebuert wunnen, a soumat ken-
nen ech dëse Site, deen ausgewielt gouf, och gutt. 
Ech muss soen, ech si ganz positiv agestallt, dass 
den Terrain eemol net fir e Promoteur war, mee fir e 
sënnvolle Projet.
Am Gemengerot huet dëse Projet dofir och déi voll 
Zoustëmmung kritt. Och alles, wat d’Alentouren 
ubelaangt, huet bis elo am Gemengerot déi voll 

Zoustëmmung kritt. Mir wäerten all eis Versprie-
chen do anhalen.
Hoffentlech kann de Projet esou schnell wéi méig-
lech fäerdeggestallt ginn an da fir déi verschidde 
Kanner- a Jugendstrukturen agesat ginn. Wann een 
de Gesetzesprojet liest, kritt ee ganz kloer an éier-
lech erkläert, dass et och no dem Bau vum Zentrum 
zu Péiteng nach u weideren esou Strukture feele 
wäert, an dat am ganze Land. Beim Internat gëtt et 
notamment eng Erklärung, well et existéiert bis elo 
keen Internat am Süde vum Land.
Nach e puer Froen: Wou elo emol déi éischt 54 
Plazen an e puer Joer disponibel sinn, kënnt do 
nach eppes no? Mir sollten hei net all Hoffnungen 
op een eenzege Site setzen, well och hei sinn 
d’Plaze schnell gefëllt.
Wéi ass et mam Internat psychothérapeutique? Hei 
ass d’Waardelëscht 99 Persoune laang, déi am Mo-
ment am Ausland sinn. Et kommen zu Péiteng, 
wann ech richteg verstanen hunn, 30 Plaze bäi.
Gëtt et an der Tëschenzäit nach aner Pläng fir Zen-
teren? Mir Piraten hoffe jiddefalls, dass de Projet e 
vollen Erfolleg gëtt, a wënschen alle Persounen - de 
Kanner, de Bëbeeën, de Jugendlechen, den Erwues-
senen an dem Personal - nëmmen dat Bescht fir hir 
Zukunft!
Dëst gesot stëmme mir dëse Projet natierlech mat 
a merci dem Carlo Back fir dee gudde schrëftle-
chen a mëndleche Rapport.

M. Sven Clement (Piraten).- Ganz gutt!
M. Fernand Etgen, Président.- Merci villmools, 

Här Goergen.
D’Regierung huet d’Wuert, den Här Minister fir ëf-
fentlech Aarbechten, de François Bausch.
Prise de position du Gouvernement
M. *ranʡois BauscL, Ministre de la Mobilité et 

des Travaux publics.- Här President, ech wollt dem 
Rapporter Merci soe fir säi mëndlechen a schrëft-
leche Rapport, allen Deputéierte fir hir Interventioun 
a virun allem der Chamber fir déi unanime Zou-
stëmmung fir dee Projet. Ech wollt awer och net 
verpassen, hei der Gemeng Péiteng Merci ze soe fir 
déi gutt Zesummenaarbecht, déi mer haten, fir dee 
komplexe Projet do ze realiséieren.
Et ass versicht ginn, eeben net nëmmen e Projet ze 
maachen am Sënn fir dat, woufir en hei geduecht 
ass, wat och elo hei beschriwwe ginn ass vun een-
zelne Rieder, mee en och an engems gutt ze inte-
gréieren, dann och Péiteng am Kär do nei Chancen 
ze ginn. Dat heescht, et ass eng urbanistesch Ver-
besserung vun deem ganzen Deel vu Péiteng. Och 
dat, mengen ech, ass eng gutt Saach. An duerfir 
sinn ech frou fir déi breet Zoustëmmung.
Merci.

M. Fernand Etgen, Président.- Merci villmools, 
Här Minister François Bausch. D’Diskussioun ass 
domat ofgeschloss.
Mir kommen dann elo zur Ofstëmmung vum Projet 
de loi 7693. Den Text steet am Document parlemen-
taire 76932.
Vote sur l’ensemble du projet de loi 7693 et dis-
pense du second vote constitutionnel
Fir d’éischt de Vote électronique fir déi perséinlech 
Stëmmen.
Duerno maachen ech den Appel nominal fir déi, déi 
wëllen e Vote par procuration ofginn.
(Appel nominal pour votes par procuration)
Domadder ass dëse Projet de loi eestëmmeg mat 
60 Jo-Stëmmen ugeholl.
Ont voté oui : Mmes Diane Adehm, Nancy Arendt 
épouse Kemp (par M. Claude Wiseler), MM. Emile 
Eicher, Félix Eischen (par M. Marc Spautz), Paul 
Galles, Léon Gloden, Jean-Marie Halsdorf (par 
M. Aly Kaes), Mmes Martine Hansen, Françoise 
Hetto-Gaasch, MM. Aly Kaes, Marc Lies, Georges 
Mischo, Mme Octavie Modert, M. Laurent Mosar, 
Mme Viviane Reding, MM. Gilles Roth, Jean-Paul 
Schaaf, Marc Spautz, Serge Wilmes, Claude Wiseler 
et Michel Wolter (par Mme Martine Hansen) ;
MM. Guy Arendt, André Bauler, Gilles Baum, Mme 
Simone Beissel, MM. Frank Colabianchi, Fernand 
Etgen, Gusty Graas, Max Hahn, Mme Carole 
Hartmann, MM. Pim Knaff, Claude Lamberty et Mme 
Lydie Polfer (par M. Gilles Baum) ;
Mme Simone Asselborn-Bintz, M. Dan Biancalana, 
Mmes Tess Burton, Francine Closener, MM. Yves 
Cruchten (par Mme Simone Asselborn-Bintz), Mars 
Di Bartolomeo, Georges Engel, Claude Haagen, 
Mmes Cécile Hemmen et Lydia Mutsch ;
Mme Semiray Ahmedova, MM. Carlo Back, François 
Benoy (par Mme Josée Lorsché), Mmes Djuna 
Bernard, Stéphanie Empain, Chantal Gary, M. Marc 
Hansen, Mme Josée Lorsché et M. Charles Margue ;
MM. Jeff Engelen (par M. Laurent Mosar), Fernand 
Kartheiser (par M. Léon Gloden), Fred Keup (par 
M. Gilles Roth) et Roy Reding (par Mme Octavie 
Modert) ;



(La séance publique est ouverte à 14.01 heures.)

1. Ouverture de la séance publique
M. Fernand Etgen, Président.- Ech maachen 

d’Sitzung op. Huet d’Regierung eng Kommunika-
tioun ze maachen?
M.  <aZier  Bettel,  Premier Ministre, Ministre 

d’État.- Nee, Här President.

2. Communications
M. Fernand Etgen, Président.- Ech hu follgend 

Kommunikatiounen un d’Chamber ze maachen. 
D’Lëscht vun den neie parlamentareschen Ufroen a 
vun den Äntwerten ass um Büro deponiert. D’Lëscht 
vun de Projets de loi an dem Projet de règlement 
grand-ducal, déi säit der leschter Sitzung depo-
néiert gi sinn, ass verdeelt ginn. D’Lëscht mat de 
Petitiounen, déi säit der leschter Sitzung deponéiert 
goufen, ass och verdeelt ginn.
Communications du Président - séance publique du 
19 février 2021
1) La liste des questions au Gouvernement ainsi que 
des réponses à des questions est déposée sur le 
 bureau.
Les questions et les réponses sont publiées au 
compte rendu.
2) Les projets de loi suivants ont été déposés à 
 l’Administration parlementaire :
7763 - Projet de loi
1. portant introduction d’un fonds de travaux ;
2. modifiant la loi modifiée du 16 mai 1975 portant 
statut de la copropriété des immeubles bâtis
Dépôt : M. Henri Kox, Ministre du Logement, le 
09.02.2021
7764 - Projet de loi portant modification de la loi 
modifiée du 12 décembre 2016 portant création des 
sociétés d’impact sociétal
Dépôt : M. Dan Kersch, Ministre du Travail, de l’Emploi 
et de l’Économie sociale et solidaire, le 09.02.2021

7767 - Projet de loi portant modification de la loi 
modifiée du 4 juillet 2014 portant réorganisation de 
l’ILNAS
Dépôt : M. Franz Fayot, Ministre de l’Économie, le 
12.02.2021
7768 - Projet de loi portant modification de la loi 
modifiée du 17 juillet 2020 sur les mesures de lutte 
contre la pandémie Covid-19
Dépôt : Mme Paulette Lenert, Ministre de la Santé, le 
12.02.2021
7769 - Projet de loi portant modification de :
1. la loi modifiée du 24 juillet 2020 visant à mettre 
en place un fonds de relance et de solidarité et un 
régime d’aides en faveur de certaines entreprises et 
portant modification de :
1° la loi modifiée du 4 décembre 1967 concernant 
l’impôt sur le revenu ;
2° la loi modifiée du 20 décembre 2019 concernant 
le budget des recettes et des dépenses de l’État 
pour l’exercice 2020 ;
3° la loi du 3 avril 2020 relative à la mise en place 
d’un régime d’aides en faveur des entreprises en dif-
ficulté financière temporaire et modifiant la loi mo-
difiée du 19 décembre 2014 relative 1) aux mesures 
sociales au bénéfice des artistes professionnels in-
dépendants et des intermittents du spectacle 2) à la 
promotion de la création artistique ;
2. la loi du 19 décembre 2020 ayant pour objet la 
mise en place d’une nouvelle aide de relance ;
3. la loi modifiée du 19 décembre 2020 ayant pour 
objet la mise en place d’une contribution temporaire 
de l’État aux coûts non couverts de certaines entre-
prises
Dépôt : M. Lex Delles, Ministre des Classes 
moyennes, le 15.02.2021
3) Le projet de règlement grand-ducal suivant a été 
déposé à l’Administration parlementaire :
7765 - Projet de règlement grand-ducal relatif à la 
participation du Luxembourg à la mission de police 
de l’Union européenne pour les territoires palesti-
niens (EUPOL COPPS)

Dépôt : M. Jean Asselborn, Ministre des Affaires 
étrangères et européennes, le 10.02.2021
4) Les demandes de pétition suivantes ont été dépo-
sées :
1797 - Demande de pétition ordinaire : Petition zu 
den Veränderungen auf der N7
Dépôt : Joachim Hennen, le 08.02.2021
1798 - Demande de pétition publique : Zoue Kabinne 
resp. Sécherheetskabinne fir Fuerpersonal am Bus
Dépôt : Alain Gales, le 09.02.2021
1799 - Demande de pétition publique : Statut indé-
pendant
Dépôt : Jacques Casanova, le 10.02.2021
1805 - Demande de pétition publique : Aussetzung 
der Sozialabgaben der Horeca
Dépôt : Nico Prim, le 11.02.2021
1804 - Demande de pétition publique : Partielle 
 Öffnung für Horeca
Dépôt : Nico Prim, le 11.02.2021
1803 - Demande de pétition publique : 1757
Dépôt : Claudine Thill, le 11.02.2021
1802 - Demande de pétition publique : Congé pour 
mandat électoral
Dépôt : Jean Louis Cano, le 11.02.2021
1801 - Demande de pétition publique : Politique Mi-
gratoire - Intégration
Dépôt : Gustavo Adolfo Strassener, le 11.02.2021
1800 - Demande de pétition publique : Pour le main-
tien du service des soins palliatifs à domicile au 
CHDN Ettelbruck
Dépôt : José Lourenço, le 11.02.2021
1807 - Demande de pétition publique : Allocation de 
vie chère
Dépôt : Claude Homerowski, le 13.02.2021
1808 - Demande de pétition publique : Pour une ré-
forme des primes d’assurances automobiles en 
fonction du KM annuel

Dépôt : Jean-François Burnotte, le 13.02.2021
1806 - Demande de pétition publique : Article 19. 
Déclaration universelle des droits de l’homme, ONU 
1948
Dépôt : Gustavo Adolfo Strassener, le 13.02.2021
1809 - Demande de pétition publique : Schoulsport: 
Eropsetze vu Sportstonnen an der Schoulzäit
Dépôt : Alain Gales, le14.02.2021
1810 - Demande de pétition publique : Obtention 
d’un laissez-passer pour visiter ou accompagner une 
personne en milieu hospitalier ou autres structures 
de soins par un membre de la famille ou de l’entou-
rage proche en bénéficiant d’un test rapide existant 
et des moyens nécessaires et adéquats par ce 
temps pandémique du Covid-19 et de ses variants
Dépôt : Catherine Wagener, le 15.02.2021
1812 - Demande de pétition publique : Recht op 
d’Bezuele vun de Stagë fir d’Infirmierstudenten 
(LTPS-Formatioun attraktiv machen) - Droit à une ré-
munération des stages pour les étudiants infirmiers 
(LTPS-rendre la formation attractive)
Dépôt : Théo Duhamel, le 16.02.2021
1811 - Demande de pétition publique : Recht op e 
BAC+3 fir d’Infirmierstudenten (LTPS-Formatioun 
 attraktiv machen) - Droit à un BAC+3 pour les étu-
diants infirmiers (LTPS-rendre la formation attractive)
Dépôt : Théo Duhamel, le16.02.2021
1814°-°Demande de pétition publique : Abolition de 
l’obligation des ASBL de se faire enregistrer dans le 
Registre des bénéficiaires économiques
Dépôt : Manfred Reinertz Barriera, le 18.02.2021
1813 - Demande de pétition publique : Renforce-
ment de la sécurité dans les quartiers de la gare et 
les alentours
Dépôt : Jacques Schmitz, le 18.02.2021
1815 - Demande de pétition publique : Rendre obli-
gatoire la location de « terrains dormants » pour des 
habitats réversibles
Dépôt : Xavier Thill au nom de Tiny House Commu-
nity asbl, le19.02.2021

MM. Sven Clement et Marc Goergen ;
MM. Marc Baum et David Wagner.
Freet d’Chamber d’Dispens vum zweete Vote 
constitutionnel?
(Assentiment) 
Et ass also esou decidéiert.

��. 6ésolution de M. Marc 7Taut^ relatiZe 
ʚ  la  réZision  de  la  TroTosition  de  loi 
nq ����
(Résolution déposée au cours de cette séance pu-
blique - à consulter en page 536 de ce compte 
rendu)

Dann hu mer nach déi Resolutioun hei leien, déi 
vum Här Marc Spautz deposéiert ginn ass, wou mer 
an enger e bësse spezieller Prozedur dra sinn, wou 
et drëm geet, fir d’Proposition de loi 7754 ze amen-
déieren, wou et, mengen ech, awer besser ge-
wiescht wier, mir hätten déi zréckgezunn, well 
déi nach net aviséiert ass, a mir hätten eng nei 
 Proposition de loi gehat, da wiere mer net an 
engem Pre ze denzfall vun enger Prozedur dra 
gewiescht.

Duerfir froen ech mech, well mer keng richteg Pro-
zedur hunn, ob déi dote Resolutioun recevabel ass. 
A wann d’Recevabilitéit elo contestéiert géif ginn, 
da misste mer déi Resolutioun an d’Conférence des 
Présidents verweisen.

Duerfir géif ech emol direkt dem Auteur vun der Re-
solutioun d’Wuert ginn, ob en net op déi Proposi-
tioun, déi ech maachen, fir déi eeben ze ersetzen 
duerch eng aner Proposition de loi, kéint agoen. 
Dann hätte mer keng prozedural Schwieregkeeten, 
well mer déi scho virdrun haten, wéi mer Proposi-
tion-de-loien haten, déi schonn aviséiert waren a 
wou dann eeben nach gefrot gouf: „Wéi maache 
mer dat elo mat eventuellen Amendementer?“
M.  Marc  7Taut^ (CSV), auteur.- Jo, merci, Här 

President, fir Är Fro. Also, d’Proposition de loi 
zréck zéien an eng nei Proposition de loi deposéie-
ren: nee. Mee et kann een an där Propositioun awer, 
wann dat de Wonsch ass vun der Chamber, en 
Amendement prezis op deem Punkt bréngen. Dat 
ass eng aner Diskussioun.

(Interruptions)

Mee eis ass et eebe just ëm déi zwee Deeg gaan-
gen; dat ass wierklech innerhalb vu 24 Stonnen, 
wou dat geännert huet. Mee mir kënnen awer en 
Amen dement bréngen, fir dat dranzemaachen. Dat 
ass kee Problem.

(La résolution relative à la révision de la proposi-
tion de loi n° 7754 est retirée.)

M. Fernand Etgen, Président.- Okay. Merci vill-
mools. Domadder wiere mer dann um Enn vun der 
Sitzung ukomm.

D’Sitzung ass opgehuewen. Merci.

(La séance publique est levée à 18.56 heures.)

Ŵ�.  3uZerture de la séance TuFliUue
- M. Fernand Etgen, Président

Ŵ�.  'ommunications
- M. Fernand Etgen, Président

Ŵ�.  3rdre du Nour
- M. Fernand Etgen, Président

Ŵ�.  ,ommaKe ʚ la mémoire de M. 'arlo ;aKner, DéTuté Lonoraire
- M. Fernand Etgen, Président - M. Xavier Bettel, Premier Ministre, 

Ministre d’État
Ŵ�.  ���� � 4roNet de loi Tortant modiJication de la loi modiJiée du 

��  Nuillet  ����  sur  les  mesures  de  lutte  contre  la  Tandémie 
'oZid���
- Rapport de la Commission de la Santé et des Sports : M. Mars Di 

Bartolomeo
- Discussion générale : M. Claude Wiseler (intervention de M.

le Premier Ministre Xavier Bettel) - M. Gilles Baum (intervention de 
M. Mars Di Bartolomeo) - M. Georges Engel - Mme Josée Lorsché 
- M. Jeff Engelen (dépôt de la résolution 1) - M. Marc Baum - 
M. Sven Clement (dépôt des motions 1 et 2)

- Prises de position du Gouvernement : M. Xavier Bettel, Premier 
Ministre, Ministre d’État - M. Claude Meisch, Ministre de l’Éduca-
tion nationale, de l’Enfance et de la Jeunesse - M. François 
Bausch, Ministre de la Mobilité et des Travaux publics - M. Marc 
Baum (parole après ministre) (intervention de M. le Ministre 
François Bausch) - M. le Ministre François Bausch (intervention 
de M. Marc Baum) - Mme Paulette Lenert, Ministre de la Santé 
 (intervention de M. Claude Wiseler) - M. le Ministre François 
Bausch - M. Marc Baum (parole après ministre) - M. Claude 
 Wiseler (parole après ministre) - M. Fernand Kartheiser (parole 
après ministre) - M. le Ministre François Bausch (intervention de 
M. Marc Baum)

- Vote sur l’ensemble du projet de loi et dispense du second vote 
constitutionnel

- Résolution 1 : M. Georges Engel - M. Claude Wiseler - M. Marc 
Baum

- Vote sur la résolution 1 (rejetée)
- Motion 1 : M. Georges Engel - M. Claude Wiseler
- Vote sur la motion 1 (adoptée)
- Motion 2 : M. Gilles Baum - M. Claude Wiseler - M. Marc Baum - 

M. Sven Clement
- Vote sur la motion 2 (rejetée)

Ŵ�.  DéTʭt dƅune TroTosition de loi Tar M. *ernand /artLeiser
- M. Fernand Kartheiser

Ŵ�.  DéTʭt dƅune résolution Tar M. *ernand /artLeiser
- Exposé : M. Fernand Kartheiser

Ŵ�.  ���� � 4roNet de loi Tortant modiJication de la loi modiJiée du 
�� Nuillet ���� concernant lƅorKanisation militaire
- Rapport de la Commission de la Sécurité intérieure et de la 

 Défense : Mme Stéphanie Empain
- Discussion générale : M. Jean-Marie Halsdorf - M. Gusty Graas - 

Mme Lydia Mutsch - M. Fernand Kartheiser - M. Marc Baum - 
M. Marc Goergen

- Prise de position du Gouvernement : M. François Bausch, Ministre 
de la Défense - M. Marc Baum (parole après ministre)

- Vote sur l’ensemble du projet de loi et dispense du second vote 
constitutionnel

Ŵ�.  ���� � 4roNet  de  loi  autorisant  la  TarticiTation  Jinanciʢre  de 
lƅʈtat  au  TroKramme  stratéKiUue  dƅinJrastructure  de  lƅAKence 
OTAN de soutien et d’acquisition (NATO Support and 
 4rocurement  AKenc]  �  274A
,  ainsi  Uuƅʚ  lƅinJrastructure  
m 3utside 'aFlinK 4lant � | �3'4�
, ʚ 'aTellen

- Rapport de la Commission de la Sécurité intérieure et de la 
 Défense : Mme Semiray Ahmedova

- Discussion générale : M. Jean-Marie Halsdorf - M. Gusty Graas - 
Mme Lydia Mutsch - M. Fernand Kartheiser - M. Marc Goergen

- Prise de position du Gouvernement : M. François Bausch, Ministre 
de la Défense

- Vote sur l’ensemble du projet de loi
��.  6ésolution de M. *ernand /artLeiser relatiZe ʚ un larKe déFat 

et ʚ une consultation TuFliUue sur la réZision constitutionnelle
- Discussion générale : M. Mars Di Bartolomeo

��.  ���� � 4roNet  de  loi  autorisant  la  TarticiTation  Jinanciʢre  de 
lƅʈtat  au  TroKramme  stratéKiUue  dƅinJrastructure  de  lƅAKence 
OTAN de soutien et d’acquisition (NATO Support and 
 4rocurement  AKenc]  �  274A
,  ainsi  Uuƅʚ  lƅinJrastructure 
m 3utside 'aFlinK 4lant � | �3'4�
, ʚ 'aTellen �suite

- Dispense du second vote constitutionnel

��.  6ésolution de M. *ernand /artLeiser relatiZe ʚ un larKe déFat 
et ʚ une consultation TuFliUue sur la réZision constitutionnelle 
�suite

- Discussion générale (suite) : M. Léon Gloden - M. Fernand 

Kartheiser (interventions de M. Mars Di Bartolomeo, M. Léon 
 Gloden, M. Georges Engel, M. le Premier Ministre Xavier Bettel, 
M. Gilles Baum, Mme Simone Beissel) - M. Sven Clement - M. 
Mars Di Bartolomeo - M. Fernand Kartheiser - M. Mars Di 
 Bartolomeo

- Vote sur la résolution (rejetée)
13. Discours de M. le Président

- M. Fernand Etgen, Président
Au Fanc du +ouZernement se trouZent � M. <aZier Bettel, 4remier 
Ministre,  Ministre  dƅʈtat �  M.  *ranʡois  BauscL,  :ice�4remier 
 Ministre � M. 'laude MeiscL et Mme 4aulette 0enert, Ministres.

